 SEQ CHAPTER \h \r 1Meki Wi Begi na Gado

Tekst: Tori 12:1. Now da tem dati, Herodes da kownoe ben langa hem anoe foe pina som foe dem kerki soema.  2. En a ben kiri Jakobus, da brada foe Johannes, nanga howroe.

1. 
Herodes ben kiri Johannes da dopoeman kaba

a. 
Dan a ben kiri wan foe dem drie top man foe dem Kristen - Jakobus srefi

b. 
A no ben kruisi hem, ma a ben kiri hem nanga howroe leki da fosi apostel foe dede.

c. 
Te foe kaba, wi bribi dati ala dem apostel ben dede leki martelaar boiti Johannes

  3. En bikasi a ben si dati disi ben gi dem Djoe prisiri, a ben go moro fara foe kisi Petrus toe. (Disi ben de dem dei foe brede sondro zuurdegi.)  4. En di a ben kisi hem, a ben sroto hem na ini doengroe-oso, en a ben gi hem abra na fo groepoe foe fo soldati, foe dem moesoe hori hem boen; en baka paska, a ben wani tjari hem go na fesi foe da pipel. 

2. 
Herodes de wan boen politiek man.  A ben wani abi boen relatie nanga dem Djoe.  Di a si dati Jakobus dede ben gi dem prisiri, now a wani go na da absoluut top

a. 
A fasi Petrus na ini wan situatie pe libisoema no man hari hem komopo

  5. Foe dat'ede dem ben hori Petrus na ini doengroe-oso; ma da kerki ben begi na Gado gi hem sondro foe tapoe.

3. 
San da kerki sa doe dja?

a. 
Dem kan proberi foe pai bigi moni na ondro tafra

b. 
Dem kan meki protest na Rome, en meki trobi gi Herodes

c. 
Ma dem begi.  Ma meki wi si san dem ben doe

4. 
Da kerki

a. 
A no ben de wan efoe toe soema nomo

b. 
Da kerki leki wan hati ben kom makandra foe begi

5. 
Dem ben begi na Gado

a. 
A de belangrijk foe sabi dati wi begi na da libilibi Gado na wan fasi disi A kan jere

b. 
Disi wani taki - wi moesoe kom krin na Gado fesi, en bekenti wi sondoe

c. 
Wi moesoe soekoe foe wroko na ini da wani foe Gado

d. 
Wi moesoe begi na ini da krakti foe da Santa Jeje

6. 
Da kerki ben begi gi hem

a. 
A ben de wan spesroetoe begi gericht foe kibri Petrus

b. 
Kande da kerki no ben sabi; kande dem ben sabi; ma Masra Jezus ben taigi Petrus dati te a de owroe, dem sa tjari hem go pe a no wani, en disi ben sori hem dede: Jn. 21:17. Di foe drie leisi, A ben taki gi hem taki: Simon, manpikin foe Jonas, joe lobi Mi? A ben hati Petrus bikasi A ben aksi hem di foe drie leisi taki: Joe lobi Mi? En a ben taki gi Hem taki: Masra, Joe sabi alasani; Joe sabi dati mi lobi Joe. Jezus ben taki gi hem taki: Gi Mi skapoe njanjan.  18. Troe, troe, Mi taki gi joe taki: Di joe ben de jongoe, joe ben weri joe krosi, en joe ben waka go pe joe ben wani; ma te joe sa kom owroe, joe sa langa joe anoe, en wan trawan sa poti krosi na joe tapoe, en a sa tjari joe go pe joe no ben wani.  19. Disi A ben taki foe sori nanga sortoe dede a sa gi Gado glori. En di A ben taki disi, A ben taki gi hem taki: Waka na Mi baka.
7. 
Da kerki ben begi sondro foe tapoe:
a. 
A de belangrijk dati wi no tapoe wi begi toemoesi esi, alwasi a no loekoe leki a de mogelijk

b. 
Som presi dem kari disi “praying through” - begi dorodoro te joe doro na wan antwoord.  Joe no tapoe te wan antwoord kom duidelijk voor

  6. En di Herodes ben wani tjari hem kom na doro, da srefi neti Petrus ben sribi na mindri foe toe soldati, en dem ben tai hem nanga toe keti, en dem waktiman ben de na fesi foe dem doro foe da doengroe-oso.

8. 
Kande Petrus kan sribi bikasi foe da pramisi foe Masra Jezus dati a sa de wan owroe man, en now a de wan jongoe man ete

a. 
A tai nanga keti na toe soldati

b. 
Waktiman ben de nanga ai na fesi foe dem doro

  7. En loekoe, da engel foe Masra ben kom na hem, en wan leti ben skijn na ini da doengroe-oso, en a ben naki Petrus na hem sei, en a ben opo hem, en a ben taki: Opo es'esi. En dem keti ben fadon komopo foe hem anoe.  8. En da engel ben taki gi hem taki: Weri joe krosi, en tai joe soesoe. En a ben doe so. En a ben taki gi hem taki: Weri joe djakti lontoe joe, en waka na mi baka.  9. En a ben go na doro, en a ben waka na hem baka; en a no ben sabi dati san da engel ben doe ben pasa foe troe; ma a ben denki dati a ben si wan visioen.  10. En di dem ben pasa da fosi nanga di foe toe waktiman, dem ben kom na da isri portoe disi ben go na da foto; en disi ben opo hemsrefi gi dem; en dem ben go na doro, en dem ben waka na tapoe wan strati, en wantem da engel ben gowe libi hem.

9. 
A presi ben abi foeroe beveiliging.  Toe groepoe waktiman na dorosei, en toe soldati na inisei.  Wan hebi isri doro.  Ma dati no de noti gi Gado

  11. En di Petrus ben kisi hemsrefi, a ben taki: Now mi sabi foe troe taki Masra ben seni Hem engel kom, en A ben verloesoe mi komopo foe da anoe foe Herodes, en foe ala dem sani disi dem Djoe pipel ben verwakti.  12. En di a ben prakseri da sani, a ben kom na da oso foe Maria, da mama foe Johannes, disi hem tra nem na Markus, pe foeroe soema ben kom makandra foe begi.  13. En di Petrus ben naki na da doro foe da portoe, wan wendje ben kom foe arki, disi hem nem na Rode.  14. En di a ben sabi da stem foe Petrus, a ben breiti sotee dati a no ben opo da portoe, ma a ben lon go na inisei, en a ben taki fa Petrus tanapoe na fesi foe da portoe.  15. En dem ben taki gi hem taki: Joe lau. Ma a ben taki dorodoro dati da sani de troe. Dan dem ben taki: A de hem engel.  16. Ma Petrus ben naki go doro; en di dem ben opo da doro en dem ben si hem, dem ben verwondroe pasa marki.  17. Ma a ben sori dem nanga hem anoe foe tan tiri, en a ben taigi dem fa Masra ben tjari hem komopo na doengroe-oso. En a ben taki: Go taigi dem sani disi na Jakobus nanga dem brada. En a ben gowe, en a ben go na wan tra presi.  18. Now so esi leki dei ben opo, a no ben de wan pikin djoegoe-djoegoe na mindri foe dem soldati abra san ben pasa nanga Petrus.  19. En di Herodes ben soekoe hem, ma a no ben feni hem, a ben ondrosoekoe dem waktiman, en a ben komanderi dati dem moesoe kiri dem. En dan a ben komopo foe Judea go na Caesarea, en drape a ben tan.
10. 
Soema ben taki dati a ben de moro gemakkelijk gi Petrus foe komopo foe doengroe-oso leki foe go na inisei da begi komakandra!  Wi sabi da nem foe soso wan soema - Rode, da wan soema disi ben bribi troe troe

11. 
Now san wi kan leri foe da tori disi?

a. 
Fosi, wi si dati begi kan doe foeroe foe troe.  Disi ben de wan onmogelijk situatie foe libisoema.  Ma wi si dati a ben de gemakkelijk gi Gado, en a ben opo Hem nem toe

b. 
Da kerki ben de wan kerki disi ben gwenti foe begi en kom na fesi foe Gado

i. 
A ben bigin nanga wan 10 dei bidstond

ii. 
Da Santa Jeje, disi Jezus ben pramisi, ben kom en A no jepi dem getuigi nomo, ma A jepi dem begi toe.

iii. 
Da verlam man ben kisi genezing di dem ben go na da tempel foe begi

iv. 
Dem ben gwenti foe begi makandra.  Di Petrus nanga Johannes ben kom baka di da Sanhedrin ben loesoe dem, da tan-presi srefi ben seki nanga dem begi

v. 
Petrus nanga dem tra apostel ben leri dem da juisti prioriteit: Tori 6:4 Ma wi sa gi wisrefi dorodoro na begi, en foe wroko nanga da woortoe.
vi. 
Da fosi martelaar, Stefanus, ben begi foe dem soema kan kisi pardon

vii. 
Paulus ben begi di a ben drai hem libi

viii. 
Ananias ben begi di Gado ben seni hem go na Paulus

ix. 
Petrus ben opo Dorkas baka di a ben begi gi hem

x. 
Cornelius ben si da engel di a ben begi; Petrus ben begi tapoe da daki di dem man foe Cornelius ben kom

xi. 
Wi si dati da kerki ben go na fesi nanga begi

12. 
Wi toe moesoe begi na Gado:

a. 
Meki wi teki tem foe kom direkt na ini Hem aanwezigheid, en denki na soema wi begi - Hem grani, Hem glori, Hem koni, Hem krakti, Hem lobi, Hem betrouwbaarheid

b. 
Meki wi begi na ini eenheid

c. 
Meki wi poeroe dem hindernis komopo foe wi begi

i. 
Wi attitude moesoe de juisti - wi moesoe begi nanga dem juisti motieven

ii. 
No sondoe

iii. 
No prei-prei nanga grontapoe-fasi, disi de wan feanti foe Gado

iv. 
Gi jesi na san Gado wani

v. 
Wi moesoe hori boen relatie nanga man-frow tori

d. 
Meki wi begi doel gericht en abi wi wani de da wani foe Gado

i. 
Sieli drai libi

ii. 
Wi gro na ini bribi

iii. 
Gado kisi bigi nem

